ლიზინგის ხელშეკრულება
(ზოგადი ფორმა)
(ლიზინგის საგნის შესყიდვის უფლებით. 

მიმწოდებელი და გამყიდველი სხვადასხვა პირია)

ქ. თბილისი                                                                                                                   (თარიღი)
ერთის მხრივ,   სს                ...                 , იურიდიული მისამართი _____...______, საიდენტიფიკაციო ნომერი         ...         , სახელმწიფო რეგისტრაციის ნომერი  _______...______, მისი წარმომადგენლის სახელი და გვარი(შემდგომში ხელშეკრულების ტექსტში - ლიზინგის გამცემი) სახით

და
მეორეს მხრივ, შპს               ...                 , იურიდიული მისამართი _____...______, საიდენტიფიკაციო ნომერი         ...         , სახელმწიფო რეგისტრაციის ნომერი  _______...______, მისი წარმომადგენლის    სახელი და გვარი (შემდგომში ხელშეკრულების ტექსტში - ლიზინგის მიმღები) სახით, ვმოქმედებთ რა საქართველოს მოქმედი კანონმდებლობის და საზოგადოების წესდებით განსაზღვრული უფლებამოსილებების შესაბამისად, ვთანხმდებით და ვდებთ წინამდებარე ლიზინგის ხელშეკრულებას (შემდგომში ხელშეკრულების ტექსტში - ხელშეკრულება) შემდეგზე: 
1. მუხლი 
ხელშეკრულების საგანი

წინამდებარე ხელშეკრულების საგანს წარმოადგენს, ლიზინგის გამცემის მიერ 2.  მუხლში განსაზღვრული ქონების ლიზინგის მიმღებისთვის სარგებლობაში გადაცემა, ხელშეკრულებით დათქმული ვადით, ამ ქონების შესყიდვის უფლებით. თავის მხრივ, ლიზინგის მიმღები ვალდებულია გადაიხადოს საზღაური ხელშეკრულების 3. მუხლით დადგენილი პირობების სრულად დაცვით.
2. მუხლი

ლიზინგის საგანი

წინამდებარე ხელშეკრულებისათვის ლიზინგის საგანს(შემდგომში, ხელშეკრულების ტექსტში - ქონება) წარმოადგენს ლიზინგის მიმღების მიერ განსაზღვრული ქონება - _______..._______(მონაცემები და სხვა ტექნიკური მახასიათებლები იხ. დანართ #1).

3. მუხლი

ლიზინგის საზღაური და ანგარიშსწორების წესი

3.1. ლიზინგის ხელშეკრულების საერთო თანხა შეადგენს __...__ ლარს და მისი გადახდა თანაბრად ნაწილდება __...__ თვეზე.
3.2. სალიზინგო ქირა (შემდგომში, ხელშეკრულების ტექსტში - ქირა)  __...__ ლარი, გადაიხდება ყოველი თვის ბოლო სამუშაო დღეს, უნაღდო ანგარიშსწორებით, ლიზინგის გამცემის საბანკო ანგარიშზე თანხის სრულად ჩარიცხვის გზით. 

3.3. ქირის გადახდის თარიღად ჩაითვლება ლიზინგის გამცემის საბანკო ანგარიშზე თვიური თანხის - __...__ ლარის სრულად ჩარიცხვის დღე.
3.4. ქირასთან დაკავშირებით დავის წარმოშობის შემთხვევაში, ქირის გადახდა უნდა დადასტურდეს მიმღები ბანკის (ბანკის რეკვიზიტები) მიერ გაცემული გადახდის ქვითრით და ჩეკით.

4. მუხლი

ვალდებულების უზრუნველყოფის თანხა
4.1. ვალდებულების უზრუნველყოფის თანხა წარმოადგენს ლიზინგის მიმღების მიერ წინამდებარე ხელშეკრულების ფარგლებში ნაკისრი ვალდებულებების სრულად და ჯეროვნად შესრულების უზრუნველმყოფელ საშუალებას.
4.2. ლიზინგის მიმღები ვალდებულია უზრუნველყოფის თანხა ___..._  ლარი ჩარიცხოს ლიზინგის გამცემის საბანკო ანგარიშზე, წინამდებარე ხელშეკრულებაზე მხარეთა ხელმოწერიდან არაუგვიანეს __...__ სამუშაო დღეში.
4.3. თუ წინა მუხლში (4.2.) მითითებულ ვადაში მხარე არ შესარულებს ნაკისრ ვალდებულებას - არ ჩარიცხავს უზრუნველყოფის თანხას, ლიზინგის გამცემს უფლება აქვს მოშალოს ხელშეკრულება და მოითხოვოს ხელშეკრულებით ნაკისრი ვალდებულებების  შეუსრულებლობით მიყენებული ზიანის ანაზღაურება.
4.4. ლიზინგის მიმღებს უბრუნდება ვალდებულების უზრუნველყოფის თანხა,  დარიცხულ სარგებელთან ერთად, ხელშეკრულებაში გათვალისწინებული თითოეული ვალდებულების სრულად და ჯეროვნად შესრულების შემდგომ. 

4.5.  უზრუნველყოფის თანხას სარგებლის სახით ერთჯერადად დაერიცხება ლიზინგის ხელშეკრულების საერთო თანხის - __...__ ლარის   _..._%, რომელიც უზრუნველყოფის თანხასთან ერთად დაუბრუნდება ლიზინგის მიმღებს 4.4. მუხლში მითითებულ ვადაში.
5. მუხლი

მხარეთა უფლებები და ვალდებულებები

5.1. ლიზინგის გამცემი უფლებამოსილია:

5.1.1. ლიზინგის მიმღების მიერ ხელშეკრულების პირობების დარღვევის ან არაჯეროვანად შესრულების შემთხვევაში დააკავოს პირგასამტეხლოს, საურავის, მიყენებული ზიანის ან ვადაგადაცილებული დავალიანების თანხა ვალდებულების უზრუნველყოფისა და მასზე დარიცხული სარგებლის თანხიდან, თუ ვალდებული მხარე (ლიზინგის მიმღები) დამატებითი ვადის - ერთი კვირის, განმავლობაში არ შესარულებს დარღვეულ ვალდებულებას.
5.1.2. მოითხოვოს ლიზინგის საზღაურის გაზრდა იმ საგადასახადო და მასთან გათანაბრებული გადასახადების ცვლილებების შემთხვევაში, რომელთა გადამხდელიც თვითონ არის, გაზრდილი გადასახადების პროპორციულად. 
5.1.3.  ნებისმიერ დროს ლიზინგის მიმღებთან წინასწარი შეთანხმების გარეშე, განახორციელოს ლიზინგის საგნის კონტროლი, ისე რომ ხელი არ შეუშალოს ლიზინგის მიმღებს სამეწარმეო საქმიანობის განხორციელებაში.
5.2.    ლიზინგის გამცემი ვალდებულია:
5.2.1. წერილობით შეატყობინოს ლიზინგის მიმღებს 5.1.3. მუხლში გათვალისწინებული ცვლილებებისა და ლიზინგის საზღაურის შეცვლის აუცილებლობის შესახებ. ლიზინგის მიმღები ვალდებულია გადაიხადოს გაზრდილი გადასახადები შეცვლილი თანხის შესაბამისად.
5.2.2. გააფორმოს ნასყიდობის ხელშეკრულება ლიზინგის მიმღების მიერ შერჩეულ მიმწოდებელთან (მიმწოდებლის რეკვიზიტები) და განსაზღვრულ საგანზე.
5.2.3. გააცნოს ლიზინგის მიმღებს მიმწოდებელთან დადებული ნასყიდობის ხელშეკრულების პირობები.
5.2.4. დაუბრუნოს ლიზინგის მიმღებს უზრუნველყოფის თანხა დარიცხულ სარგებელთან ერთად, ხელშეკრულების მოქმედების ვადის გასვლისა და მიმღების მხრიდან ნაკისრი ყველა ვალდებულების ჯეროვნად შესრულების შემდგომ.
5.2.5. მოთხოვნისთანავე დაუთმოს ლიზინგის მიმღებს მისი უფლებები, რომლებიც უკავშირდება გამყიდველთან დადებული ხელშეკრულების შესრულების მოთხოვნას.
5.2.6. მიაწოდოს ლიზინგის მიმღებს ქონება შეთანხმებულ ადგილზე (მისამართი).
5.2.7.    ლიზინგის მიმღები უფლებამოსილია:
5.2.8. განსაზღვროს ქონება და აირჩიოს მიმწოდებელი, რომლისგანაც მოხდება ხელშეკრულების შედგენა.
5.2.9. გამოიყენოს საგანი თავისი სამეურნეო მიზნებისათვის  წინამდებარე ხელშეკრულების პირობათა დაცვით.
5.2.10. ლიზინგის ხელშეკრულების ვადის ბოლოს, ამ ხელშეკრულებით განსაზღვრული ვალდებულებების სრულად და ჯეროვნად შესრულების შემდეგ, საკუთრებაში მიიღოს ლიზინგის საგანი. 
5.2.11. მოშალოს ხელშეკრულება ნებისმიერ დროს თუ ის ვეღარ ახორციელებს მფლობელობას ლიზინგის საგანზე ან მფლობელობის უფლება შეიზღუდა იმ პირის მიერ, რომელსაც უპირატესი უფლება აქვს ქონებაზე, თუკი ეს უფლება ან პრეტენზიები გამომდინარეობს ლიზინგის გამცემის ბრალეული ქმედებიდან.  ყველა სხვა შემთხვევაში, როდესაც ლიზინგის გამცემი არსებითად არღვევს თავის ვალდებულებებს, ლიზინგის მიმღები უფლებამოსილია მოითხოვოს მხოლოდ ზიანის ანაზღაურება და არა ლიზინგის ხელშეკრულების მოშლა.
5.2.12. ლიზინგის მიმღებს არ აქვს უფლება, შეთანხმდეს მიმწოდებელთან დადებული ხელშეკრულების შეცვლაზე, შეწყვეტაზე ან მოშლაზე ლიზინგის გამცემის თანხმობის გარეშე.
5.4. ლიზინგის მიმღები ვალდებულია:
5.4.1. სათანადოდ მოუაროს ლიზინგის საგანს, გამოიყენოს ის მიზნობრივად, იმ დანიშნულებით, რომლითაც, ჩვეულებრივ, ამ ქონებას იყენებენ. ამასთან, შეინარჩუნოს ის ისეთივე მდგომარეობაში, როგორშიც ჩაიბარა, ნორმალური ცვეთის გათვალისწინებით. 
5.4.2. საკუთარი ხარჯებით აწარმოოს ლიზინგის საგნის მიმდინარე რემონტი.

5.4.3. გაიღოს ხარჯები ქონების მოვლა-შენახვაზე.

5.4.4. ხელშეკრულებით დადგენილი პერიოდულობით აწარმოოს ანგარიშსწორება, შეთანხმებული სალიზინგო ქირის ლიზინგის გამცემის საბანკო ანგარიშზე სრულად დარიცხვით.

5.4.5. დაიცვას ლიზინგის საგნის ტექნიკური პირობები და ექსპლუატაციის წესები.
5.4.6. დააზღვიოს ლიზინგის საგანი. 

5.4.7. მიიღოს ლიზინგის საგანი ხელშეკრულებით განსაზღვრულ ადგილას და ხელი მოაწეროს მიღება-ჩაბარების აქტს.

5.4.8. ლიზინგის მიმღებს არ შეუძლია ლიზინგის გამცემის წერილობითი ნებართვის გარეშე განკარგოს ლიზინგის საგანი, სხვაგვარად ვიდრე ეს გათვალისწინებულია ამ ხელშეკრულებაში.
5.4.9. ლიზინგის ხელშეკრულებით განსაზღვრული ვალდებულებების ჯეროვნად შესრულების და ლიზინგის მთლიანი ფასის სრულად გადახდის შემთხვევაში ლიზინგის საგანი გადადის ლიზინგის მიმღების საკუთრებაში დამატებითი საზღაურის გადახდის გარეშე. საკუთრებაში გადაცემასთან დაკავშირებული რეგისტრაციის ან სხვა ტიპის გადასახადების არსებობის შემთხვევაში, ასეთი ხარჯების გაწევას ახორციელებს ლიზინგის მიმღები.
6. მუხლი

მხარეთა პასუხისმგებლობა
6.1. გადახდის ვადის გადაცილებისთვის ლიზინგის გამცემი უხდის ლიზინგის მიმღებს პირგასამტეხლოს __..._  ლარს, თითოეულ გადაცილებულ დღეზე.
6.2. გადახდის ვადის გადაცილების შემთხვევაში, პირველ რიგში იფარება ვადა გადაცილებაზე დარიცხული პირგასამტეხლო, შემდეგ ქირა.

6.3. პირგასამტეხლოს გადახდა არ ათავისუფლებს მხარეებს მათზე დაკისრებული ვალდებულებების შესრულებისგან და დარღვევათა გამოსწორებისგან.
6.4. თუ რაიმე მიზეზით ქონება არ იქნა დაზღვეული, მისი დაზიანების ან განადგურების რისკი ეკისრება ლიზინგის მიმღებს.

6.5. მხარეთა პასუხისმგებლობის ზომები რომლებიც არ არის გათვალისწინებული ამ ხელშეკრულებით, განისაზღვრება მოქმედი კანონმდებლობით.

7. მუხლი

ხელშეკრულების ძალაში შესვლა და მოქმედების ვადა

ხელშეკრულება ძალაში შედის მხარეთა მიერ მასზე ხელმოწერისთანავე და მოქმედებს … წლის (რიცხვი) (თვე) -დე. თუ აღნიშნული დროისათვის ლიზინგის მიმღებისათვის ქონების მფლობელობაში გადაცემა არ მოხერხდა, ქირის გადახდის ვალდებულება წარმოიშობა ქონების მიღებიდან მომდევნო თვის ბოლოს სამუშაო დღეს.
8. ფორს-მაჟორი

მხარეები თავისუფლდებიან პასუხისმგებლობისგან ამ ხელშეკრულებით გათვალისწინებული ვალდებულებების სრული ან ნაწილობრივი შეუსრულებლობისთვის, თუ ეს სტიქიური და ტექნოლოგიური კატასტროფების, საომარი მოქმედებების, ხელისუფლები აქტების და სოციალური აფეთქებებით გამოწვეული დაუძლეველი ძალის შედეგია და თუ ეს მოვლენები დაიწყო და განვითარდა ხელშეკრულების ხელმოწერის შემდეგ. ამასთან, ხელშეკრულების შესრულების ვადა გადაიწევს იმ დროის თანაზომიერად, რომლის განმავლობაშიც გრძელდებოდა ეს გარემოებები. თუ ეს გარემოებები გაგრძელდება 2 (ორი) თვეზე მეტ ხანს, ორივე მხარეს აქვს უფლება შეწყვიტოს ეს ხელშეკრულება და არც ერთ მხარეს არ ექნება მოთხოვნა დანაკარგების ანაზღაურებაზე.

9. მუხლი

დასკვნითი დებულებები
9.1. წინამდებარე ხელშეკრულების ფარგლებში წარმოშობილი დავა გადაწყდება მხარეთა შორის ურთიერთმოლაპარაკების საფუძველზე, ხოლო შეუთანხმებლობის შემთხვევაში დავა გადაწყდება სასამართლო წესით.

9.2. ამ ხელშეკრულებაში ნებისმიერი ცვლილება და დამატება ძალაში შევა მხოლოდ იმ პირობით, თუ ისინი შედგენილია წერილობითი ფორმით, გამოხატავს მხარეთა თავისუფალი ნებას და ხელმისაწვდომია მათთვის.

9.3. ხელშეკრულება და მათი დანართ(ებ)ი შედგენილია ქართულ ენაზე, თანაბარი იურიდიული ძალის მქონე ორ ეგზემპლარად. წინამდებარე ხელშეკრულების გვერდების რაოდენობა - 8 (რვა);  დანართ(ებ)ის გვერდების რაოდენობა - _..._. ორივე მხარეს აქვს ამ ხელშეკრულების ერთი ეგზემპლარი.
10. მუხლი

მხარეთა რეკვიზიტები

           ლიზინგის გამცემი                                  ლიზინგის მიმღები

______________________________                ___________________________

______________________________                ___________________________

______________________________                ___________________________

______________________________                ___________________________

______________________________                ___________________________

ხელმოწერა                                                                                                    ხელმოწერა
წინამდებარე ხელშეკრულება მომზადებულია ზურაბ ნატროშვილის მიერ
